Pa que en  todo o mundo

en todo o mundo mundial

se remate cos piratas

¡Ai!, que a facer mal están.
Haiche tamén moitas razóns

nesta ocasión sen igual

para  animar ás xentes

a chegar ata o final.

Non podemos encollernos

e caladiños quedar

pois si así o facemos

volverannos a esmagar.
O que hai e que ter claro

que o mar, hai que limpar

pois évos cousa de tempo

¡Ai!,  o de se rexenerar.

Non e cousa de dous días

que é de moitos días máis

¡Ai!, de veraos e invernos

pa que todo volte igual.

A todas xentes lle pido

que esta vez se organicen

e non deixen súas vidas

nas mans dos das barrigas.

Hai que berrar NUNCA MAIS

si non queremos ver pasar

outra vez  polas nosas costa

un pirata naufragar.
¡Ai!, lalelo ¡Ai!, lalalo

temos que estar a cantar

una vez  e outra vez mais

nunca mais, nunca mais
¡Ai!, outras Mareas Negras,

¡Ai!, a fame a, pobreza,

hai que acabar con elas

que non haxa máis tristeza.
Non podemos quedar así,

"Outro mundo é posíbel",

o mellor e traballar

para facelo vivible.
Temos que acabar co medo

que nos meten no corpo,

estes tipos do goberno

pois queren vernos mortos.

E xogan connosco os caciques,

que na Galicia están,

pero veñen tempos novos,

e os imos a botar

Xa estamos fartos deles

xa non podemos calar,

que se vaian a merda

xa nestas municipais.

NUNCA MAIS o somos todos

eso o sabe todo o mundo

menos a xente do PePé,

que prefiren estar mudos.

Sinalan co dedo á xente,

a xente que está a falar

a falar con claridade

sobre o que está a pasar.

Chámanos terroristas

con total impunidade,

e nos meten na guerra

¡outra calamidade!.
Vos capitalistas

sí sodes os terroristas,

manipulades aos pobos

con afán imperialista.

Querennos levar á guerra

o Sr. Trillo e Azanr,

e por eso nos lle decimos

que deixen de reBUSHnar.

¡Ai!,Éche na vida diaria

onde facedes a puñeta

¡Ai!, poñendo zancadiñas

sen que ninguén os vexa.

Para non deixarnos enganar.

¡Ai!, aquí estamos nos, ¡non!

facendo estas copliñas

para cantar con ton e son.
19




1-NUNCAMAIS

Para quen non quixo saber 

e non se quixo enterar

aquí están estas coplas

¡Ai!, para ler sen olvidar. 

Estas crónicas piratas

pretenden ¡Ai!,  aclarar

as cousas que pasaron 

alá  na beira do mar.

Esta é unha historia

que de moito carallo

tendo nosas vidas nas mans

dunha xente sen Estado.

Non é estética, esto

que che é a vida real

esperta pois do teu sono 

¡Ai!, e bota unha man.

Sabede, non é de coña

dígovos de verdade que non

aproveitade a pensar

nesta exemplar ocasión

Non é cuestión de poetas

o que vos paso a contar

xa que algúns políticos

o cárcere débeos tragar.

Xa sei, non gusta a ninguén

o escoitar as verdades

pois din que dicíndoas

pérdense as amizades.

Din: non hai peor cego

¡Ai!,  que o que non quere ver

o din as mentes sabias

¡Ai!,  precisas en conta ter.

Non hai que ser ovelliñas

hai que pararse a pensar

que si estes están aquí

e porque os foron votar.

Ai dinnos estes señores

que non se debe opinar

o de facer política

o ven eles sempre moi mal.

Eso está claro paisanos

só nos queren para votar,

todo é propaganda

non vos deixedes enganar.
Eles fan que a política

nos dé a nos moito noxo

pa así  facela eles

¡Ai!, con moitísimo gozo

Do Prestige farán olvidar

si non queren saber de nos

os que  están a mandar nos

medios de comunicación

Pero algúns non calan non,

e din as cousas como son

¡menos mal!, a democracia

¡Ai!,   pode servir un montón

Xa sei que moitos non pensan

¡Ai!, Como o que aquí se di

Pero os que así non pensan

¡Ai!, e que non queren oír.

¡Ai!, moitos non pensaredes

como estas coplas igual

¡Ai!,  non pechedelos ollos

leédeas ata o final.

Depóis de léelas todas

cambiaredes de opinión,

sobre aqueles que nos gobernan

nesta exemplar ocasión.

Estas coplas polo mundo

facede polas repartir

non as quededes nas mans

pois hai que facelas vivir.
Quédanos toda a vida

¡Ai!, para estar a mudar

na busca de tempos novos

onde vai Galicia andar.

¡Ai!, ¡Ai!, Galegos loitade

por tempos novos que virán

¡Ai!, xa que dende aquí se fan
e o alcance da man están.

9- CRÓNICAS PIRATAS:

 Re-MATE
Non nos queda mais remedio

que non deixar títere con cabeza

pois polo mal que fixeron

fai que gastemos destreza.

Non podemos así seguir

emigrando a todas partes

¡Ai!, por culpa desta xente

que xoga connosco ao descarte.

¡Ai!, esto non lles importa,

o deixarnos sen traballo

¡Ai!, xa que fartan de zorza

e nos mandan ao carallo.

Non "globalicen" a fame

sí vivenda, educación,

nós non somos mercancías,

inda nos queda ilusión.  

Contan solo co privado

o público non  interesa,

non lle sacan partido, ¡non!

non poden dar cos cartos presa.

E recortarán os gasto

en...sanidade, educación,

a eles impórtalles pouco

a privada usan montón.

Máis nós, non somos ilusos,

ao dicir estas verdades,

aos que nos tratan de obtusos,

contándonos falsidades.
Por eso, non nos esquecemos

do home de Camelle, MAN,

¡Ai!, que de tristeza morreu

e que a ninguén fixo mal.

¡Ai!, máis ben el nos deixou

moito, moito en que pensar,

si seguir rumbo dos cartos

o ir ó paraíso inicial.

Esta historia manifesta

o fracaso dos gobernos

xa que os ricos responsables

ocúltanse nestes eventos.

Esto éche cousa deles

¡Ai!, a pesares para nós,

pois os paraísos fiscais

nin soupo deles meu avó.

Antes a fosa Atlántica

de residuos radioactivos

agora, un Prestige de reloxería

para facernos inactivos.

Si calamos esta vez

seguirannos a pisar

dunha forma certa

hai que berrar: ¡NUNCA MAIS!

¡Ai!,  que esta BURLA NEGRA

acabe, e non nos manche máis.

estamos tódolos que creemos

que hai outra posibilidade.

Ecoloxistas e alternativos

sempre estiveron aquí

neste mundo de cartos e présas

que non nos deixa vivir.

Non nos olvidemos deles

xa que mostran solucións

está claro que moi certas

para atallar a cuestión.

Xa pasou ¡Ai!, moitas veces

o que aquí se relata

¡Ai!, nos non podemos  quedar 

esperando outra lata.
Temos facelo que sexa

pa que non volva a pasar

que un pirata sen casco

veña aquí a naufragar.

Asunto internacional

¡Ai!, évos esta cuestión

e non podemos deixar

o pasar esta ocasión

Contan contos e mentiras

¡Ai!, por esto, non paso, ¡non!.

estou farto que me mintan

esto xa dura un fartón.

É a historia verdadeira

do que na Galicia pasou

contada desta maneira

por un calquera de nós.

É a verdadeira historia

para que quede na memoria

de tódolos galegos

e non lles demos máis gloria.

Pedimos polo tanto 

a dimisión dos responsables

para que dunha vez por todas 

fagamos o mundo amable.

Si quedades en cama lastrados

e non queredes escoitar

sabede de antemán, paisanos,

que todo seguirá igual.

Aquí está a conciencia libre

que este pobo manifesta

nestas horas alarmantes

que non deixan durmir a sesta.

Que se escoite, que se escoite,

onde se nos teña que escoitar.

en todo o mundo agora

hai moita xente a berrar.
En Galicia estes días

o deserto, é real.

a Marea Negra non é "Rosa"

e o fixo sen igual.

Hai galegos, non durmades

e berrade "NUNCA MAIS"

espertade, espertade,

nesta ocasión sen igual.
Van de Operación Triunfo

que é unha forma de lograr

que non se escoiten as músicas

que no mundo están a sonar.
Non son de ningún partido

inda que cidadán son,

e haiche músicas que me gustan

máis hai outras que non.
Pero saíulle o tiro 

¡Ai!, esta vez polo rabo,

e  nesta puñeteira vez

quedou así demostrado.
Que ninguén non volo dixo 

logo despois non digades

pois esta cantiga amiga

ben soltou moitas verdades.

E continuar, continuará,

esta historia de piratas

pois o fuel está aí

acabará por matar ratas.

E dirán que están moi limpas

as praias do litoral,

pero debaixo da area

hai merda a rebentar. 

Eu antes de política

non entendía nada,

agora co chapapote

limpióuseme a mirada.
Non acaba aquí esta historia,

pois inda pode pasar

que o máis malo de todo

esté inda por chegar...
E  remata este conto

que acabo de historiar,

inda que haberá algúns

que é mentira , ¡dirán!

2- A MANIPULACIóN 

E manipulan os medios

prensa radio, televisión

dando boa fe estas coplas

pois aí nunca as botarón.

Hai que ter  tamén en conta

¡Ai!, que poden facer calar

as televisións, os xornais

pois nas súas mans están.

E tamén vémolo claro

na deles CRTVG

os operarios dixeron

manipulación ¡basta xa!.

Todo aquel que fale 

é un manipulador

a non ser da súa maneira

e non ten ningún valor.
Pero deixan que salgan

no programa ese LUAR

pedindo a dimisión

con pancartas de NUNCA MAIS.

Así a xente "pensará"

que estamos en democracia

e para que non se den conta

que todo é unha falacia.

Pois o que de verdade conta

é como se fai propaganda

a fan os que teñen cartos,

e por eso eles mandan.

Desa maneira fan que a xente

pense como a eles lles de a gana

mentras a xentiña pensa

que a eles non se lle engana

Pois si solamente escoitan

o que eles lles estan a decir

e imposible que pensen

que hay outra forma de vivir.

Esto díxomo una paisana

unha amiga xornaleira

cando estaba a ver  Galega

falar a súa maneira.

Explicábame esta muller

cando estaba a mirar

a xente ca pancarta

ca bandeira de NUNCA MAIS.

No programa de LUAR,

deixáronnos expresar

para así facer creer

que todos podemos falar.

Que eso non importaba

que era a verdade

pois así os gobernantes

dirían hai libertade.

A xente como é loxico

acabou por creer

que nos deixan expresar

sin nada que temer.

Pero sabemos, é mentira

decir que hai democracia

pois no día a día contan

o que lles ven en gracia.
E por elo que temos

que facer manifestacións

polas rúas entre todos

para berrar montón.

E as cousas de verdade

esas que están a pasar

Impotan menos, menos

que o fútbol oficial.

E así e como xogan

¡Ai!, ca xentiña á pelota

para que non se enteren

nin tan siquera a que votan.

E cousa de mentireiros

o de gañar as eleccións

pois as gañan con diñeiro

ao mandar na Tele-guión.

As cousas da publicidade

sonvos por desgracia así.

Si tés cartos, comes o coco

e senon hanse rir de tí.

A verdade que somos tontos

o non parar a pensar

que non se pode ir votar

con solo ollar a publicidade.

¡Ai!, que ninguén se esqueza

esto que estivo a pasare

mira que chegaron  dicir

que o Prestige non era verdade.

Pensaron  ter  a xente

¡Ai!, moi domesticada,

máis a magnitude do evento

deixouna desmadrada.
Con eso non contaban 

pensaron que con mentiras

xa se limpaba o chapapote

que nas praias estaba .

Pero o fuel e moi negro

negro, moi negro de máis

e cheiraba a caciques

deses lugares oficiais.

¡Ai!,  non podían escondelo

¡Ai!,  esta vez si que non

pois estaba  manchada

ata a Santa Inquisición

Que manda nos "Teleguiados"

ca súa información

que é a que eles nos contan

¡Ai!,  con gran total devoción.

Para ver si a tragamos,

outra vez así sen máis

pero esta vez non colou

pois estaba a cheirar.

Nin que botaran un peido

deses que fan historia

e ben agora non saben

onde meter tanta gloria.

Saber que temos que gardar

todo esto na memoria

non vaia a ser que co voto

lles volvamos a dar gloria
Non sei porque falan así

con  tanta mentira sen tino

pois fanse igual señorías

aos políticos arxentinos.

Tiñan  todo moi controlado

esto que ía pasar

pois os "hilillos"de merda

din que íanse evaporar.

Non ía quedar nin rastro

eso quixeron contar

pero cando se deron conta

estabamos a nau-Fragar.

Xa falaron co Apóstolo

e co señor Deus tamén

e por eso non temos

¡Ai!,  nada hai que temer.
Deixemos estas historias

a modo de aclaración

e miremos que no volvan

a comernos o cocó.

E aprendede xentiña

estas coplas de verdade

para que NUNCA MAIS

volva a ser realidade.
3-CERIMONIA DO AFUNDIMENTO

Esta é unha historia

ai que de moito coidado

aconteceu na Galicia

cando non había Estado.

Non me queda máis remedio

que moitas cousas vos contar

interesa nestes intres
todos estes feitos mostrar.              3

¡Ai!, eso o saben moi ben

todos aqueles do lugar

alí onde Chapapote,

¡Ai!, fartouse de enmerdar.

E non fixemos nin caso

e nos fomos para as praias

a limpar o chapapote

que estaba a abrasalas.

Pouco a pouco, tivemos

que ir tomando o temón

¡Ai!, xa que de non ser así

a merda, xa sería montón.

Chegaron de todas partes

para axudar a limpar

e menos mal que por eso

as empezamos a salvar.

A salvar algunhas praias

que estábanse a fangar

pois o fuel mataba todo

o que estaban a  topar.

¡Ai!, ¡Sí!, con medios artesáns

non quedou outro remedio

xa que o goberno fixo,

foi o meterse en medio.

¡Ai!, sen medios eficaces

pero para eles bastaban

e si lles fixeramos caso

¡Ai!, a merda nos tragaba.

Inventaron en todas partes

¡Ai!, aparellos xeniáis

¡Ai!, para na terra ou no mar

¡Ai!, non deixar ¡Ai!,  de limpar.

Non quedou mais remedio

que irse á merda limpar

pois o goberno estaba

noutro lado a pasear.

Para eles era un conto 

eso de estar a manchar

o pe-Troleiro Prestige

¡Ai!, alá na beira mar.
Non deixedes que vos coman

o coco outra vez mais

pois estes tipos do goberno

nos fan andar para atrás.

Veñen con cartos quentiños

pero Galicia non se vende

a ver si desta vea

o burro de Aznar entende.

Que inda queda chapapote

e hai moito solidario

que non chupa do bote

para metelo no armario.
Como fan algúns conselleiros

que teñen a cara dura

de facer o seu negocio 

a conta da nosa tristura.

Non olvidedes nunca

e gardade na memoria,

o que ben din estas coplas,

para non repetir a historia

Voluntariado sen igual

¡gracias!, ¡gracias infinitas!

¡Ai!, ¡tantas coma areas 

das praias do litoral!

Mais hai que ter coidado 

e non caer no abandono.

Á xente que está a mandar,

esto lles importa un coño.
Farán que dentro de un tempo, 

¡Ai!,  xa ninguén faga caso

dos piratas do Prestige

pois estiveron de paso.

Tede coidado, ¡meus!

con estes tipos de coidado,

non vaia a ser que ao votálos

quededes despeinados.

E lóxico que este cangrexo

que aquí está a falar

vos pida que non votedes

ao Partido "Popular"

Chámanse así, non creades

con total convicción

inda que deixaron moi claro

que vos non contades, non.

Que sólo eles saben

que é eso da política

pois vos sodes bobos

mentras eles a practican.

Non sexades homes ¡Animáis!

que son tontos de verdade

sólo saben  facer caso

dos que lles están a enganar.

8- O VOLUNTARIADO
O des-Goberno non pensou

nas tremendas consecuencias,

que na súa man estiveron

igual que a súa ausencia.

Foi ausencia que supliron 

claramente  voluntarios,

que non foron uns cantos

xa que foron máis que varios.

¡Ai!, varios centos de miles,

xente con sentido común

do que  falta ao goberno

que fai as cousas ao tuntún.

¡Ai!, paisano ¡qué desamparo!.

Menos mal voluntariado,

que acudiches sen reparo

cando non había  Estado.

¡Ai!, había falta de medios, 

sen orden,  ineficacia,

fixeron co des-goberno,

non fose ningunha gracia.

A marea de solidarios 

non para de emocionar

a ver si é certo, por fin

que nos fai revolucionar.

¡Os gobernantes non cumplen!,

as ONGs son como NUNCA MAIS,

e por  eso chámanse

"non gubernamentáis".

E por agora van,

van de caridade,

mais adiante vermos

cando estén a fartare.

Saben elas moi ben

o que no mundo está a pasar,

que os gobernos non cumplen

inda que a merda esté a brillar.

Po eso viu Corina Porro

para a todos controlar,

xa que aos tipos de TRAGSA

ninguén os quixo aturar.

Prohibiu esta señora

¡Ai!, achegarse a limpar

¡Ai!, ¡Ai!, había que a ela

¡Ai!, mándala á merda xa. 

Agora xa non fan falta.

no nadal había seis mil

pero o fuel evaporouse

agora xa solo hai mil.

Solo queren unha cousa

¡matar  solidariedade!

¡Ai!, pois  cada un deles

é testigo do que se sabe.

Encheron  todo de merda

agora hai que quitala

¡Ai!,  pero nin eles  saben

sequera onde botala.

Esto empezou un día trece

¡Ai!, do novembro pasado

e inda polo de pronto

non o temos arranxado

Aquel pirata Prestige

pasou un día pola costa

sen facer honor ao nome

ao seu paso deixou bosta

Mais non saben que facer

e o levaron de paseo

¡Ai!,  dun lado para outro

fixéronnos pasar medo

Dixeron  non  pasa  nada! 

¡temos  todo controlado! 

¡Ai!, os ventos, as correntes

témolo todo amañado.
¡Ai!,  empezou cunha fenda

din que na súa estructura

pero os incompetentes

"Cascaron" a armadura.

¡Ai!,  neso estivo Cascos

que foi o que "controlou"

a nave neses momentos

ata o seu afundimento.

¡Ai!,  pero con esta historia

non superon o que facer

si arrimalo á costa

o que fose ao mar morrer.

O capitán falou claro

dixo que non podía pasear

pois cas ondas que había

o barco iría naufragar.

¡Ai!,  sabía de certo, moi ben

que este barco partiría

si da costa o largaban

con esa clara alegría.

Algúns que non sabían desto

meteron así a pata

¡Ai!, sen parar no intento

de afundir esta lata.

Sen pensar as consecuencias

como o feito demostrou

pois quedou ben afundido

para connosco sempre quedou.

¡Ai!,  quedou cheíño de merda

tan só sirve para matar

mentres esté afundido

¡Ai!, alá no fondo do mar.

Deste pirata Prestige

inda quedan toneladas

xa van vintecinco mil

¡para fartarnos de riadas!.
Quedan cincuenta e sete

¡Ai!, moitas mil  toneladas.

Inda así na súa Tele

¡Ai!, din que non pasa nada.

Cerca de cen botou ao día

segundo din as autoridades

e esto si parece ser

unha das grandes verdades.

Agora xa bota menos

pois o Nautile tapou

moitas das fendas que tiña

pero inda non rematou.

Non rematou esta merda

pois mal gardada está

¡Ai!, ¡Ai!, as nosas costiñas

están moito a perigrar.

4

¡Ai!, está cheiño de terror

é volcán impertinente

ao menos ata agora

en erupción permanente.

¡Ai!, que herdanza nos deixan

os meus señores do PePé

pois cas mentiras que contan

parece mentira o que é.
Morreu o medio ambiente,

antes estaba enteiro

¡Ai!, despois destes piratas

¡Ai!, xa non queda nin medio.

Ai!, foi  unha cerimonia

que non foi un accidente

o andar desta historia

de menistros imprudentes
¡Ai!, cerimonia maldita

¡Ai!, grave incompetencia

feita polos que estaban

¡Ai!, da mar sen conciencia.

Colaboraron, señores

daqueles dos ministerios

xente moi fina, mandona

pero que non tivo criterios.

¡Ai!, foi  xente do seu sillón

que están alí sentados

moi listos parece que son

pero están aletargados.

Nestas cuestións decisivas

¡Ai!, non pensaron en contar

con esa xente que sabía

das verdades do noso mar.

Agora están a dicir:

os chamamos a opinar.

si pero será o Xuíz 

¡Ai!, quen os faga cantar.

O xuíz de corcubión

que parece ter o valor

para coller aos pringados

e darlles uns bos hostións.

E cantos canallas haberá

alá no anonimato

¡Ai!, que fagan o que fagan

nin se entere nin o gato.
Mais estes son os peores,

como Al Capone funcionan

pois o seu poderío e tal

que si hai que traizoar, traizoan.

Esto évos terrorismo

que trae inseguridade,

cos negocios clandestinos

de piratas de verdade.
Andiveron a negociar

que cantos cartos daría

esta carga do Prestige

olvidando as nosas vidas.

Mais logo co Nautile

¡Ai!, Fixeron un contrato

para que non se poida

nin decatar o gato.

De confidencialidade foi

o contrato que firmaron

para que solo poidan dicir

o que eles nos contaron.

E firmaron ca mentira

¡Ai!, Como bos delincuentes,

agora veñen con cartos,

para facer calar á xente.
Xogar, xogar, xa xogaron

pois moi  ben xogaron connós

pero agora  veremos

¡Ai!, quen meterá o gol.

É dende logo terrible

o que temos que aguantar

bótannos merda por riba

e quérennos facer calar.
¡Éche o demo!, di un percebe

ao ver toda esta ruína,

pois vese moi clariño

que esto así, ¡non é vidiña!.

A xente pronto se olvida

¡Ai!, do chiste do día,

inda que este sexa

¡Ai!, máis forte que a  lexía.

Esta vida é  Entroido

falamos con claridade

que é cando este mundo

¡Ai!, mostrase de verdade. 

Pero deixarvos de coñas

e mirade o que facedes

cuidado ca propaganda

mirade pero non traguedes.

Pois os besugos falan

falan, falan sen calar

pensan que asi teñen

moita máis razón co mar

Haiche tamén merluzos 

populares do pobo 

que só contan mentiras

tomándonos por bobos.

Do que lles conta a tele

da igual o que lles den

pois a eles non lle importan

si eso mentira é.

Viven así moi felices

Eles non queren saber na

Pois xa teñen decidido

A quen van a votar.

Esto contavolo un peixe

Que a escribir esto está

Si que está ata o carallo

Dunha mentira tras outrá.

Si non queredelo ver

hostias vos van a dar,

pois o único que piden

e que lles vaiades votar.

O demáis e cousa deles

logo vos, xa non contades

xa teñen o poder na man

pois para eso votades.

¡A política é!, dixo Fraga

dixo con gran maestría 

¡é para os políticos!,

con  total aleivosía.

Non faledes de política

¡só servides para votar!,

o que debedes de facer

e caladiños quedar.

Volo dí o Presidente

pois non vaia a ser

que si todos opinamos

el non poida incar o dente.

E metélo donde el queira

sin que ninguén diga nada

pois a oposición non conta

mais que para desprestixiala.

Este tipo evos un polvo

pero que de moito carallo,

mete man en todas partes

mais nós, vémoslle o rabo.

Así estos tipos "fachas"

fan o que lles da a gana,

e si falas  e non lles gusta

guíndanche pola ventana.

Inda nos queda esperanza 

para salvar a cuestión

pois sabemos que hai,

hai moita xente con nós.

O Plan Especial Galicia,

éche unha realidade

pero solo no  papele

non creo na súa verdade.
Todo esto é "PROPAGANDA"

de cara as municipais

xa veremos co tempo

como é a realidade.

Nunca se acordaron de nós

pero agora din que o fan

deben ternos moito medo

e quererán con nós pactar.

Como podemos crer

o que agora están a dicir

estes tipos insensatos

despois de tanta mentira oír.
Mais esto do Petroleiro

¡Ai!, e cuestión de diñeiro

e sóame tamén a min

que rimaba con troleiro.

7-OS ANIMÁIS

!Non sexas home, animal!

comentou certa gaivota,

cando veu que de auga

non quedaba nin gota.

Os inocentes de verdade

son todolos animáis,

que a todas luces son

os políticos ideais.
¡Éche todo unha merda!

Dixo a piques a morrer,

unha nécora ao peixe, 

o andar atrás non poder.               

Ao estado amable

¡Ai!, aquel que coñeceu,

onde inda era o mar

¡Ai!, limpo e habitable.

Cormoráns, araos, gaivotas

si os puidésemos escoitar

mandaríannos á merda

para ir sen rechistar.

O Enterro da Sardiña

si que o imos festexar

pois inda que quede algunha

está chorando o mar.

Esta leria da de sí a falar

de formas moi variadas.

Non vos levedes a engano

que o chapapote é riada.

Sonvos víboras estos tipos,

sí da terra, non do mar,

andan en oficinas sentados

¡Ai!, á prensa envenenar.

Foron señores tortugas

na súa maneira de actuar

que deixaron se manchase

¡Ai!, a nosa beiramar.

Vamos a contar mentiras

dixeron estes señores,

para ver si así  nós,

lles regalábamos frores.

Andan as lebres polo mar

e pola terra as sardiñas,

por eso foron cazar

sen ningunha vergonciña.
¡Ai!, señores, qué burrada,

de tanta incompetencia

¡Ai!, señores, qué putada,

non teñan vosés conciencia.

4-ANTOLOXÍA DO DISPARAAATE

Pensaron que somos bobos

e non pararon de contar

mentiras unha tras outra

ata que nos fixeron fartar.

Pero moitas son as cousas 

que estes tipos dixeron

e nesta antoloxía

claramente se meteron

Mentiras contaron sen mais

¡Ai! case case sen parar,

para que quede constancia

nos ímolas a relatar

E fixeron a campaña

a campaña populeira

para ver si así co pobo

xogaban a súa maneira.
Desa maneira que teñen

para enganar ao dicir

que aquí non pasa nada:

¡todo o mundo e feliz!

Pero saíulles mal o tiro

esta vez  pola culata,

xa todo o mundo sabía

que tiñan metida a pata.

Para PePé,  pasou nada

é todo irrealidade

dos que non pensan como eles

e falan en liberdade.
14/11/02

"Probablemente o fuel

non toque a costa galega"

dixo o delegado Mesa,

imitando unha promesa.

15 /11/02

Corenta metros de fenda

tiña o buque no casco

pero o de Pesca dixo: 

¡O risco non é alto!

¡En chegarnos non e alto!,

recalcou logo dicindo,

o risco de marea negra,   

debía de estar durmindo.

15 /11/02
Ai o perigo máis grave 

¡xa pasou!, nos dixo Fraga

para cando xa estaban 

as nosas costas manchadas.

Non pensou este gran home

¡Ai!, Que mentres el  falaba

Todos estábamos a ver

Como Galicia Nau-Fraga.

16/11/02

¡Non creo que o barco parta! 

¡Ai!, dixo ao seguinte día

dixo moi peinado, Mesa

con infundada alegría.

19/11/02

Pero aos tres días despois

¡Ai! cúmprense os agoiros

 e o barco parte en dous

para deixarnos en coiros.

16/11/02 
Non  tememos catástrofe 

ecolóxica , pesqueira,

dixo Arias Cañete

así de calquera maneira.

Non hai Marea  Negra dixo,
dixo o ministro Cañete

con  toda a cara do mundo

para que ninguén se inquiete.

E incrible que cara

tivo e ten ese señor

para seguir no Goberno

sen pedíla dimisión.

17/11/02 

¡Ai!, que non hai Marea Negra

dixo a Mariña Mercante

e así todos quedamos

¡Ai!,  ca  cara deslumbrante.

17/11/02 

Dixo o tipo de Pesca:

¡Xa non vai saír máis fuel!

para eles e así de fácil

dicir: "xa acabamos con él"

18/11/02  
Das correntes e dos ventos,

¡Ai! nos dixo que dependía

o gominolas de Mesa

como sabio de entropía.

19/11/02).
O destino deste fuel

¡Ai! e o de ser adoquín

dixo gominolas Mesa 

¡Ai! ca súa cara de listín.

A súa listura e certa

e quedou demostrada

cando dixo que o buque

¡Ai! no mar afondaba.

19/11/02

O día do afundimento 

O señorito Mariano 

¡dixo que as cousas saíron 

¡Ai!, bastante ben!, paisano.

20/11/02

Que me decides de Mesa

ese tipo relambido

que chegou a dicir 

que non había perigo.

¡Hai unha cifra moi clara!

dixo o pijólas de  Mesa

¡que é a que non sabemos!

ca súa vulgar listeza.

A Marea Negra mancha xa 

cando estamos, a día vinte,

case todo o litoral.

con  todo seu inconvinte.

21/11/02 
Dixo que "non se vai verter 

pero nin un só litro máis”. 

o bo Marianito Raxoi

con  total impunidade.

22 /11/02

Xa falamos co Apóstolo

e co señor Deus tamén

e por eso non temos

¡Ai! nada, nada, que temer.

Fraga con estes señores

ten todo moi amañado

por eso el pensa que así 

o ten todo controlado.
23/11/02 
Non é unha Marea Negra

¡Ai! repitéu señor Raxoi

quería deixarnos pasmados

ante a súa convicción.

23/11/02

¡O que pasa ¡Ai!, no fondo 

¡Ai!, ninguén o pode saber!, 

dixo outra vez "Arsénico"

¡Ai!, para nos entreter.

24/11/02

¿Onde ía o exército 

cando máis se necesitaba?

¿estaba a limpar pazos

en vez de limpar praias? 

Con estes papeis de merda

¡Ai!,  cun feixiño de cartos,

queren  facernos calar pa

parecer estamos fartos.

Nos non queremos esmolas 

¡Ai!, que queremos traballo,

recuperar as costas 

e  mandarvos ao carallo.

Compraron  folgas de fame

con promesas de papel

e logo as desmentiron

limpando o cú con él.
A Algúns enchéronlles os petos
e moi caladiños están,

non se queren dar conta

que hai que pensar en mañá.
Mariscadoras, percebeiros,

xentes do mar, pescadores,

cada un de vós, está en nós

cas vosas angustias e dores.

Buscou cartos en Europa 

¡Ai!,  o  tipo do bigote

o que si quería el, era

non limpar o chapapote.

Aznar non foi escoitado

pois o toman por pelele

por eso non trouxo cartos

nin para nos, nin para ele.

Déronlle cinco millóns,

e fracasou  este fulano,

pois as empresas galegas

puxeron  trinta este ano.

Mais non solo faltan cartos

que moitos xa se perderon

o que fai falta agora

é saber onde metelos.

Coidadiño por si os demos

que por aí andan soltos

teñan os petos moi anchos

e os leven nos seus bolsos.

Este éche un pensamento

que estou eu a pensar,

non  me engano si o tempo

¡Ai!,  mo esté a demostrar.

Mais os tipos responsables 

neste caso deben pagar.

aqueles que o levaron

¡Ai!, ata o fondo do mar

"O que contamina paga",

tamén debemos facer notar,

petroleiras con ganancias

tamén deben  chinchar.

Polycommander, Urquiola, 

Erkowit, Andros Patria, 

máis Casón, e o Mar Exeo...

e agora  o Prestige.

Xa está ben señorías

de toda esta falcatruada

que nos deixa sen alegrías

e tamén case sen nada.  

Onde están os piratas

eses que non poñen nin can,

en limpar as nosas costas

si estiveron a manchar.

E que temos unhas leis

¡Ai!, din que internacionáis

as que impiden agora

dos piratas cartos cobrar.

Os que fan esas leis 

son os piratas entón,

e non me queda dubida

ningunha no corazón.

O Goberno  escóndese

¡Ai!, como un "Delincuente",

non quere contar a todos

onde el meteu o dente.

Teñen ben gardado

a Arsénico de Mesa,

para que non fale

e diga o que non interesa.

Si non metese a pata

non  tería ningún reparo

en falar con claridade

e non parecería raro.

Sonvos tipos perigrosos,

non debemos olvidar

como Aznar apoia a Bush,

sen connosco nada acordar.

Así pois paisanos meus

pensade no que vos digo

para non metela pata

ata o fondo do ombligo.

Si os deixamos facer

farán o que ben lles pete

e a nos no tirarán

tirarán polo retrete.

Sonvos tipos mentirosos

fan o que lles da a gana,

xogan coas nosas vidas

e sempre saíron rana.

Agora tamén co da guerra

fan comisións de inspección,

debían facerlla a Bush

e a súa Organización.

Non olvidedes nunca

e gardade na memoria,

o que ben din estas coplas,

para non repetir a historia
6-O PLAN GALICIA.

Veñen agora con cartos

¡Ai!, a facernos calar

que non miremos a merda 

inda que esté a brillar.
Por eso chegaron cun Plan

¡Ai!,cheíño de promesas

pero xa non nos creemos

ningunha das súas remesas.

Non contan con prazos

para a súa execución

nos o queremos de vivos

cando esteamos mortos, non

¡Ai!, a Costa da Morte

non  ten nin infraestructuras

e no Plan non contan eso

pois queren deixala pura.

Foi a zona mais afectada

pero eso non importa.

A ver si a xente dalí

lles da unha boa  torta.

Din que solo van montar

un Parador de Turismo

para que veñan uns poucos

a visitar o noso abismo.

Veñen de cantamañáns

a contarnos unha historia,

para o dous mil dez

e nos piden a gloria.
Da nosa Galicia nunca 

antes non se acordaban

nin tan siquera facían

caso do velliño Fraga.

Pero víronnos as caras

e agora teñen medo

e por eso estan a ver 

si lle poñen remedo.

Non fai falta na costa,

promulgou o sr. Trillo,

cos pes manchados de merda

con aire de seriecillo.

Dixo Trillo: ¡as praias están 

ai ai ai esplendorosas!

Non é unha Marea Negra, 

Solo é, un Mar de Rosas.
Ai logo este tipo serio

Chegou a pedir perdón

Por estas cousas que dixo

Que dixo sen  ton ni son.

Pero nos non lle creemos

Pois é un mentireiro

Éche aliado está moi claro

Das xentes dos pe-Troleiros.

25/11/02 

¡Ai!, se non o afastamos 

xa o teriamos na costa

dixo o tipo de Pesca

non sei se con mala hostia.

28/11/02

"Creo que hay alarmismos muy poco justificados"
Aznar. roma. 28.11.02

Pero quince días despois

 Do noso afundimento

Aznar puxo a caradura

¡Ai!, Con todo gran contento.

¡Ai!, "Creo que hay alarmismos

¡Ai!,  poco justificados".

A verdade é que asusta

o estar a escoitalos.
Ata aquí  "Veu e non viu",

tipo é, intelixente,

non fose que tanta merda

ensuciáselle a mente.

Pero Aznar non quixo vir

a ver o do "accidente"

non fose que o fixéramos

na merda, incar os dentes.
Pasou rápido, de largo,

nun helicóptero voou

como verdadeiro cabrón

pois co pobo non falou.

Esto évos unha cousa

Que hai que gobernar.

dixo o presidente Aznar

sen parar de rebuznar.

Namentras todos a coro

Recitábamos sen parar,

¡Ai!, ¡Ai!, ¡Ai!, ¡O do bigote

Que limpe o chapapote!

3/12/02 
E dixo o tipo do Alamo

señor do Medio Ambiente,

que os espacios naturais

están a salvo na súa mente.
5/12/02 

E quedouvos para sempre 

¡Ai!  o bo de  Marianiño

colgado ben colgado

¡Ai! colgado duns fiíños.

¡Non hai fugas, son hilillos

¡Ai!, como de plastilina" 

dixo este señorciño 

para morirse de risina.

E desde esa é nomeado

"El Señor de los Hilillos"

pola súa triste presencia

e  pinta de pouco pillo.

"El Gobierno ha estado 

por buenos especialistas

deste país, asesorado " 

¡Ai!, dixo como pasmado.

Pero xa veremos agora,

O que ao Señor Xuíz lle din,

Estes tipos caraduras

A ver si é, que se fan pis.

6/12/02
O exército estivo aquí

Dende o primeiro día

Dixo o menistro Arenas

Con total algarabía.

E non contentos con esta,

con esta gorda mentira

volveuno repetir Aznar

¡Ai!, con  total aleivosía.
E logo Palmóu e Pita

din que facemos mal,

metan a lingua no cú

e déixenos expresar.

¡Ai!, NUNCA MAIS naceu

para servirlles de espello,

pois ao parecer estos tipos

¡Ai! , parecen non  telo.
¡Só os parvos pagan

para que lles insulten!

afirmóu so Sr. Fraga

esperando que o catapulten.

Eso fixo con nós moito tempo

pero xa estamos a fartar

e a esta BURLA NEGRA

lle decimos NUNCA MAIS.

Si todos somos batasunos

eles son extemistas

da extrema mais dereita

provocadores capitalistas.
"A política é para os políticos"

dixo o Sr. presidente

pedíndo o voto aos bobos

de xeito moi valente.

As mentiras sí son armas,

son "destrucción masiva",

nesta guerra que lle fan

á xente mais pasiva.
Sonvos uns tipos de risa

¡Ai!, que perderon os Cascos

e dixeron que as presas

fan facer cousas de ascos.

Foi este tipo "amigo"

¡Ai!, estando a governar 

o que tomóu a decisión

de o Prestige alonxar.

A verdade e que o Raxoi

fillo do avó Fraga

contou co neto Mesa

para deixarnos en bragas.

E aquí así, paramos xa

e deixamos de contar

todas estas idioteces

para non nos cabrear mais.

Todos somos terroristas

porque estamos a falar

din estos malabaristas

das mentiras sin par.
Xa non dicimos máis

destas mentiras sen igual

non vaia a ser que quedemos

que quedemos a estoupar.

5-COMISIÓNS DE INVESTIGACIÓN

(que as fan 

como lles da a gana

xa que non contan connós).

Son verdadeiros covardes

agora non queren dála cara

e para colmo de males

nos chamaron a ter calma.

Menos mal que todos nos

démonos conta moi pronto

que estes tipos están aí

solo pa pedílo voto.

Non queren unha comisión

para investigar estes asuntos

din que o fixeron ben

¡non collamos aos presuntos!

Nesta falcatruada tan certa

aos "presuntos implicados"

¡Ai!, pois ao tirar da manta

¡Ai!, sairán  máis, escaldados.

¡Ai!,  estes tipos mangantes

¡Ai!,  non queren explicar

como foi o que pasou 

para o buque naufragar.

O Nautile fixo contrato

de confidencialidade,

por eso nunca sabremos

como foi a verdade.

Queren roubarnos os ollos

e nos deixarnos mirar,

para facélo a través dos seus

e así non nos enterar.

Para saber de cómo foi

montouse unha comisión

pero eles non  queren

que se lles arme follón.

Si é que non se presentan

e que están a ocultar

¡Ai!, algo que non fixeron

nada ben e si moi mal
Pois senón non se explica

porque non queren contar

esta historia do barco

cando andivo a naufragar.

Mira que si se descubre

quen estivo a mandar

pode saír polos aires

como peidos a botar.

Non é para menos paisanos

querer saber o que pasou

para despois de enterados

darlle uns bos hostións.

E mandalos ao carallo

que se vaian a merda,

e encadealos para sempre

no inferno, na fogueira.
Pero nos o que queremos

é unha investigación,

inda que o velliño Fraga.

dixera:" aquí non pasa nada" 

Tivo, tivo, moita cara

¡Ai!, "o seu" Fiscal Xeral

non facer as contas deles

e pedirllas a NUNCA MAIS.

Parecía que a Xustiza

¡Ai!, Debía de ser imparcial

mais ¡Ai!, con Manos Limpias

¡Ai!, tivemos que nos topar.

Que son extrema dereita

¡Ai!, e non o poden negar

pois alá en Fuerza Nueva

estiveron a militar.

Tede en conta paisanos

quenes están a gobernar

fanlle caso a uns tipos

a dereitá máis extremá.

Pero eles caladiños

¡Ai!,non queren oír falar

da merda que os piratas

botaron a andar no mar.

Non olvidedes nunca


e gardade na memoria,


o que ben din, estas coplas,


para non repetir a historia

